
Сте се прашале ли дали живеете подобро? Дали државата 

се движи во вистинска насока? Дали сте задоволни од ова што 

се случува? Дали сметате дека живееме во нормална држава и 

дека се слуша вашиот глас, дека власта ги одржала ветувањата, 

и дека оваа власт е најдоброто нешто што вие го заслужувате?

Ќе дозволите ли да продолжат на ист начин како досега, 

или ќе ги земете работите во свои раце и ќе започнете да созда-

вате нова иднина со ваш сопствен печат, иднина каква што поса-

кувате и каква што заслужувате? 

Покажете дека мора поинаку, и дека не сте задоволни од 

ова што се случува. Почувствувајте ја шансата која е пред сите 

вас, шанса за промени, проекти и победи. Шанса да покажеме 

дека ќе успееме, дека знаеме, умееме и сакаме да ја направиме 

Македонија нормално, убаво место за живеење.

На овие избори треба да ѝ одговорите на власта дали 

целосно ќе ѝ ја препуштите државата или ќе преземете контрола 

над сопствената судбина и држава и ќе создадете нова иднина? 

Покажете дека во вас постои надеж и пркос, дека сакате 

да создавате и дека не се плашите да верувате во себе и во ид-

нината на вашите деца. Таа иднина зависи исклучиво од вас и 

од промените кои неминовно доаѓаат, а кои ќе ги донесете вие. 

Промени што ќе значат нова енергија, кои ќе го поддржуваат по-

зитивното наспроти негативното, креативното и продуктивното 

наспроти деструктивното, ќе поддржуваат квалитет наспроти 

партизација, работа наспроти неработа, почитување и исполну-

вање на ветеното наспроти измамите на власта.

Насекаде гледаме хаос и загубена перспектива. Луѓето се 

разочарани. Власта тоа го користи и го злоупотребува. Тоа мора 

да престане. Поделбите да запрат. Народот треба да се обеди-

ни: десни, леви, Македонци, Албанци, Турци, Срби, Роми, Власи, 

Бошњаци, стари и млади, жени и мажи. Дојде време за промени 

и народот мора да почне да ја создава новата иднина. Да излез-

еме од кругот на апатијата. Затоа што колку повеќе овие се на 

власт, толку помалку останува од Македонија, толку помалку нè 

има во државата.

И таму, меѓу нив, има луѓе кои го гледаат тоа, има незадо-

волство. Ние сакаме сите да се обединиме и да порачаме дека 

нашата генерација ја сфати важноста на овој историски момент, 

ја гледа шансата за промени, проекти и победи, шансата да соз-

дава, шансата за нова иднина. Да покажеме дека Македонија е 

држава и дека тука живее и ќе живее среќен народ кој си ја сака 

сопствената земја.

Ние имаме знаење и програма со многу проекти, ние га-

рантираме дека ќе ги исполниме и вие знаете дека можете да 

му верувате на нашиот даден збор. Поучени сме од грешките во 

минатото, па со поправени и искоренети слабости, ние сме нови 

луѓе, квалификувани, чесни и свесни за околностите и за одго-

ворноста што ја преземаме. Создадовме нова иднина кај нас, са-

каме обединети со вас да создадеме нова иднина за сите нас. На 

овие избори влегуваме со чисто срце и ја бараме вашата довер-

ба, ви ветуваме многу работа и конкретни резултати. Новата ид-

нина започнува со промените, по кои следат проектите, новата 

иднина ќе ги донесе победите.

А тие сакаат да мислите дека сите сме исти! Тоа е дел од 

нивната пропаганда, за да останете разочарани и на тој начин да 

го бараат својот спас. Со малата излезност, со вашето негласање 

или со нивните тројански експерименти – тие добиваат најмногу. 

Ако не ги опоменете на овие избори, тие ќе мислат дека 

ги поддржувате. Ако им ја оставите апсолутната власт, нивната 

аздисаност ќе се зголеми – ќе биде уште полошо. Иднината со 

нив не е иднина каква што вие заслужувате. Иднината со нив е 

хаотична, несреќна и апатична.

Излезете и изборете се! Создадете нова иднина! Таму лежи 

шансата за промени, Нова иднина за секој од вас, за секој дом, 

семејство, улица и населено место, таа нова иднина е за сите 

нас. Новата иднина е убава иднина! Таа е иднина на договор по-

меѓу граѓаните и политичарите, иднина на нормална држава во 

која ќе има ред и работа. Нештата ќе се менуваат, ќе има проекти 

и конкретни резултати, подобар стандард и можности за секого. 

Во новата иднина граѓаните ќе ги контролираат институциите, 

за разлика од сегашноста во која институциите ги контролираат 

граѓаните.

Новата иднина ќе донесе подобри денови, раст и развој, 

во неа ќе има авангардна младина и спокојна старост. Во неа ќе 

се создава, ќе создавате вие за вас и за вашите семејства. Ќе соз-

даваат и вашата општина и државата за вас, затоа што вие прем-

ногу ѝ дадовте на земјата, сега е момент земјата да ви дава вам. 

Затоа создадете ја новата иднина! Тие се плашат од неа. 

Од новата иднина во која сè ќе биде подобро, посветло и по-

среќно и во која нивните грешки ќе можеме сложно да ги испра-

виме. За таа нова иднина вреди да се бориме. Таа е доброто, таа 

е сè што тие не се. Иднина за вас, за Македонија, нова иднина во 

која оптимизмот ја победува малодушноста, иднина на триумф 

на вашите вредности. 

Новата иднина е нивниот најголем кошмар. Таа создава! 

Таа носи промени и проекти! Новата иднина победува!  Затоа

 

СОЗДАДИ НОВА ИДНИНА!

ПРОМЕНИ. ПРОЕКТИ. ПОБЕДИ

1. ОБРАЌАЊЕ

Почитувани пријатели, драги сограѓани!

Нашата општина е нашиот заеднички дом, нашето секојдневие, тоа 
е нашиот живот. Од сите нас зависи каква иднина ќе градиме и во 
каква општина ќе ги градиме работите што ни се важни. Изборите 
кои следуваат носат одлука за тоа колку ќе напредуваме, колку 
ќе одбереме надеж за големи чекори, а нам ни се потребни токму 
такви големи чекори кои ќе ги решат проблемите од нашето се-
којдневие. Општина без кал, со нови асфалтирани улици, нови со-
обраќајни решенија, нови паркови, игралишта, нова перспектива 
за сите генерации. Да вложуваме во спортот, да ја негуваме кул-
турата! Сите заедно да создаваме услови и за економски развој. 
Да не се троши времето на политички опции кои забораваат на 
народот зашто чистиот образ мора да се зачува, исто како и дос-
тоинството што лесно се губи, но тешко се заработува. Јас сакам 
да ме гледате како вашиот човек во системот, кој заедно со вас ќе 
ги менува работите на подобро. Ветувам работа и беспоштедна 
битка за повеќе резултати. Заедно сме силата која ќе донесе про-
мени. Заеднички да создаваме промени, да градиме проекти и да 
носиме победи. Заедно да создаваме нова иднина!

Андон Сарамандов

кандидат за Градоначалник

Општина Гевгелија

2. ТОП 10 ПРИОРИТЕТНИ 
ПРОЕКТИ

1. Нова детска градинка во Урбан блок 7 во Гевгелија;
2. Изградба (пробивање) на западен булевар во Гевгелија;
3. Изградба на модерен рекреативен урбан парк, со фитнес и скејт 

опрема ( кај брана Топлик);
4. Реконструкциија на спортски објект ДТВ „Партизан“ во Гевгелија;
5. Изградба на Градски базен во Гевгелија по принципот на јав-

но-приватно партнерство;
6. Бесплатен оброк за секој ученик од I-во до IV-то одделение. 

Учениците ќе добиваат по еден здрав оброк на ден со специјал-
но мени подготвено од нутриционист;

7. Обезбедување локален пат од индустриска зона БЛОКОТЕХНА 
до клучка Прдејци;

8. Катна гаража во Гевгелија;
9. Реставрација на „Стара чаршија“ во Гевгелија;
10. Изградба на канализациски мрежи и решавање на проблемот со 

водоснабдување во населените места:

• Канализациска мрежа во: с.Милетково, с.Ново Конско, с.Смокви-
ца;

• Решавање на проблем со водоснабдување во: с.Негорци, с.Бого-
родица, с.Прдејци, с.Моин, с.Кованец, с.Петрово, с.Габрово.

3. ПОЛИТИКИ И 
ВИЗИИ ЗА РАЗВОЈОТ 
НА ЛОКАЛНАТА 
САМОУПРАВА
Општините играат клучна улога во унапредувањето на локалниот 
економски развој. Нивното работење во насока на реализација на 
проекти и привлекување на инвестиции во локалната економија, е 
пресудно за создавање на локален економски раст и развој, соз-
давање нови работни места и подигнување на социјалната добро-
состојба на локалното население.

Со процесот на децентрализација, локалната самоуправа доби 
нов квалитет. Граѓаните остваруваат непосредна комуникација 
со локалната власт преку која нивните потреби треба да бидат 
задоволени соласно можмостите и приоритетите во општината. 
Ваквата комуникација е неопходна и претставува гаранција за ус-
пешна работа, која се изразува во задоволството на граѓаните од 
поквалитетните јавни услуги, поефикасната администрација, по-
голема локална демократија, засилен локален економски развој 
итн.

Соработката со централната власт и меѓуопштинската соработка 
се значајни инструменти за поголем развој на општините и надми-
нување на сопствените можности. Токму затоа е значајно за ин-
вестициите кои се над финансиските можности на општината, да 
постојат добро изработени проекти со кои ќе се аплицира пред 
централната власт и меѓународните финансиски институции. 

Воедно, општините треба да ги препознаат заедничките потреби 
и интереси и да настапуваат со заеднички идеи, да ги здружат ка-
пацитетите и да соработуваат, со цел да ги исполнат очекувањата 
на граѓаните. Заедничкото настапување пред европските фондо-
ви со општини од соседните држави придонесе за подобро за-
познавање на меѓусебните обичаи, верувања, потреби, традиции, 
видувања и размислувања. Проектните средства кои ги нудат ЕУ, 
Светска банка и други меѓународни партнери, се моќна алатка за 
реализација на значајни проекти. Пример за тоа се средствата од 
ЕУ ИПА фондовите, при што општините се клучни субјекти во про-
цесот на користење на овие средства.

На следните страници од мојата програма, почитувани сограѓани 

можете да ги прочитате предлог проектите кои Ви ги нудам како 
градоначалник од ВМРО-ДПМНЕ, а кои сметам дека вистински ќе 
придонесат за развој и просперитет на Општина Гевгелија.

3.1. ЛОКАЛЕН ЕКОНОМСКИ РАЗВОЈ

Локалниот економски развој претставува одговорност на локал-
ната самоуправа. Тоа значи постојана работа во насока на еко-
номско зајакнување на општината, а со цел да се подобри ква-
литетот на живот на граѓаните. За да се зајакне конкурентноста, 
главниот импулс за економски раст мора да произлезе од при-
ватниот сектор, затоа што може да создаде нови работни места 
и економска благосостојба на долг рок. Но исто така на работата 
на приватните субјекти влијаат и поволностите за водење бизнис, 
односно условите што власта ќе ги обезбеди за нив. 

Најважни проекти во функција на остварување на споменатите 
цели се:

 h ИНФРАСТРУКТУРНО УРЕДУВАЊЕ НА МИНИ 
ИНДУСТРИСКА ЗОНА ЗА МИКРО И МАЛИ 
ПРЕТПРИЈАТИЈА ЗА ПОНАТАМОШЕН РАЗВОЈ. 
Проектот предвидува и продажба на земјиштето по поволна цена, 
доколку се обезбеди поддршка од централната власт;

 h ИЗРАБОТКА НА СТРАТЕШКИ ПЛАН ЗА 
РАЗВОЈ НА ОПШТИНА ГЕВГЕЛИЈА ЗА 
ПЕРИОДОТ ОД 2021 ДО 2025 ГОДИНА;
Со изработка на Стратешки план за развој на општината ќе се 
дадат главни насоки за понатамошно системско и систематско 
делување на локалната власт и ќе се изработи Акциски план со 
предлог-мерки кои општината ќе ги имплементира; 

 h ИЗРАБОТКА НА ЦЕЛОСНА ТЕХНИЧКА 
ДОКУМЕНТАЦИЈА ЗА СЕКУНДРАНА И 
ТЕРЦИЈАРНА ГАСИФИКАЦИЈА 
на Општина Гевгелија како за домаќинствата така и за индус-
триските капацитети, со што ќе се добие поефтин енергенс за до-
маќинствата и стопанските капацитети;

 h ПРОЕКТ СТИМУЛАЦИИ ЗА ИНВЕСТИТОРИТЕ;
За фирмите кои ќе отворат нови работни места ќе понудиме на-
малување на надоместокот за уредување на градежното земјиште 
(комунали), во зависност од висината на инвестицијата, бројот на 
вработени, еколошкиот аспект и други критериуми. Исто така, за 
да се поттикнат дополнително оние кои сакаат да регистрираат 
фирма, ќе има ослободување од обврската за плаќање фирмари-
на во првата и втората година од основањето на фирмата и данок 
на имот од деловни простории; 

 h ОРГАНИЗАЦИЈА НА БИЗНИС-ФОРУМ;
Општина Гевгелија ќе организира Бизнис форум - средби со биз-
нис-заедницата. Целта е да се унапреди соработката меѓу компа-
ниите од општината, да се споделат добрите работни практики и 
искуства, да се дискутираат можностите за заеднички настап на 
странските пазари и саеми. Со ова ќе се создадат услови и пого-
леми можности за проширување на постоечките бизниси, а со тоа 
и отварањето на нови работни места; 

 h ПОТТИКНУВАЊЕ И РАЗВОЈ НА 
ПРЕТПРИЕМАЧКИОТ ДУХ КАЈ МЛАДИТЕ;
Ќе се работи на едуцирање на младите и давање помош при нив-
ното професионално насочување, при што ќе се поттикнува прет-
приемачкиот дух кај младите, со акцент на приватната иницијати-
ва и можностите за самовработување; 

 h ПОГОЛЕМО ИСКОРИСТУВАЊЕ НА ПРИСТАПНИТЕ 
ФОНДОВИ НА ЕУ И ПОСТИГНУВАЊЕ НА 
РАМНОМЕРЕН РАЗВОЈ ВО ЦЕЛАТА ОПШТИНА;
Поголемо искористување на претпристапните фондови на ЕУ 
преку идентификување на заинтерсирани инвеститори кои би из-
градиле преработувачки капацитети за земјоделски производи, 
при што дел од средствата ќе се обезбедат преку ИПА фондовите;

 h ДИГИТАЛИЗАЦИЈА НА ОПШТИНА 
ГЕВГЕЛИЈА И ПОДОБРУВАЊЕ НА 
ФУНКЦИОНАЛНОСТА НА ОПШТИНАТА
Општина Гевгелија динамично ќе одговара на потребите на жи-
телите. Од општината ќе има лице задолжено за комуникација со 
жителите и посети на терен. Општината ќе биде сервис на граѓа-
ните со сите информации и услуги кои ги дава. 

• Планирано е преку едукативни центри, курсеви и проекти, со со-
работници и волонтери како предавачи, жителите да се обучат на 
основни компјутерски вештини и англиски јазик. Обуките ќе би-
дат бесплатни и организирани во повеќе села во општината, каде 
би се информирале поголем број на жители. Обуките ќе вклучат 
основни работи за пристапи до различни сервиси: како се креи-
ра е-маил, како online се пристапува до различни владини сер-
виси и информации од јавен карактер, користење на апликации, 
плаќање сметки online, начини за е-комуникација и сл.

 h Е-УСЛУГИ ЗА ГРАЃАНИТЕ
• Надградба на постојните и воведување нов софтвер во рамките 

на општинската самоуправа, со цел подобрување на е-услугите 
кои им се нудат на граѓаните. Општината во соработка со ЗЕЛС 
ќе овозможи:

• Услуга: пријави проблем на која ќе можат да испратат слики и 
текст, да остават контакт информации и да добијат навремено ре-
шение на проблемот; 

• Во соработка со министерството за информатичко општество: 
Отварање на централизиран едношалтерски систем каде граѓа-
ните од едно место ќе можат да подигнат повеќе документи како 
што се: Извод на родени/умрени/венчани, имотен лист, и останати 
услуги;

• Во однос на комуналното претпријатие: воведување на е-наплата 
без провизија за граѓаните. Со тоа ќе се мотивираат да ги плаќаат 
сметките на побрз и полесен начин без провизија;

• Воведување на електронско плаќање на сите даноци и такси во 
општината, на тој начин што со пристап до веб-страницата на 
Општина Гевгелија да има можност да се избере линк кој граѓани-
нот ќе го однесе во дел на плаќање на конкретната услуга;

• Електронско издавање на дозволи за градба;

• Воспоставување на систем за плаќање на јавни локални давачки 
по електронски пат;

• Подобрување на транспарентоста за сите проекти и реализација-
та на буџетот.

 h ПРОЕКТ „МОЈА ПАТРОЛА“
Вработени од општината ќе бидат во директен контакт со жите-
лите на одредена Урбана или Месна заедница за која тие ќе би-
дат задолжени. „Мојата Патрола“ ќе биде секојдневно на терен, 
блиску до граѓаните, како би се решиле сите локални проблеми 
во најбрз временски рок.

4. УРБАНИЗАМ И 
ЖИВОТНА СРЕДИНА 

 h ИЗРАБОТКА НА УРБАНИСТИЧКИ ПЛАН ЗА 
ИНДУСТРИСКА ЗОНА ВО РАМКИТЕ НА ОПШТИНАТА. 

• Со ова ќе се овозможи продажба на парцели наменети за мали и 
преработувачки незагадувачки капацитети и ќе се отворат нови 
работни места;

 h ДОНЕСУВАЊЕ НОВИ УРБАНИСТИЧКИ ПЛАНОВИ
• Донесување на нов урбанистички план за Гевгелија со цел урба-

низирање на нови парцели за изградба на деловни објекти и пар-
цели за индивидуално домување;

• Уредување на комплекс касарна со постапување на клупи, рекви-
зити за деца;

• Уредување на дворот околу зградите на улиците „Титоградска“ и 
„Сараевска“;

• Доуредување на просторот околу станбените згради на ул.„За-
гребска“ и ул.„Ристо Чавдаров“ (парк со клупи);

• Уредување на простор за игра и рекреација на децата (детско 
игралиште) на потегот на улиците „Солунска“ и ул.„Загребска“ 
(простор од 500м2) со бетонирање и оградување;

• Поставување детски реквизити - лулашки, лизгалки на ул.„Љубљан-
ска“;

• Обнова и оплеменување на паркот ул.„Коле Неделковски“;

• Доуредување на патеките за движење на кракот од ул.„Гоце 
Делчев“ што излегува на булеварот „Гевгелија“, и преуредување 
на празниот простор во парк со детски играчки;

• Изградба на парк на локација пред Детска градинка Сончогледи;

• Уредување на дворот на Детска градинка Сончогледи.;

• Поставување урбана опрема во близина на канал Рауљ;

• Изградба на детски парк кај хотел Paint it black (Пелагонија);

• Изградба на детски парк во с. Давидово и с.Милетково;

• Партерно уредување на централниот дел и улици каде за тоа по-
стојат услови, со клупи, жардињери и други реквизити за разу-
бавување на населеното место Негорци;

• Изградба на пазар во Миравци;

• Обновување и ставање во фунција на објектот “стара кафеана 
Винојуг” во с.Богородица;

• Уредување на центарот на Моин со клупи, трева, осветлување;

• Реконструкција на мостот на Моинска река.

5. ЖИВОТНА СРЕДИНА
Здравата животна средина е неопходен предуслов за живот и за 
подигнување здрави поколенија. За ВМРО-ДПМНЕ концептот на 
одржлив развој е еден од принципите на работа во сферата на 
урбанизмот, а заштитата и грижата за животната средина преку 
отстранување на негативните влијанија од современиот начин на 
живот врз почвата, водата, воздухот и живите организми, наш вр-
вен приоритет. 

• Обезбедување на локации за обновливи извори на енергија-ве-
терници за производство на електрична енергија и сончеви колек-
тори;

• Еколошки акционен план за чист амбиентален воздух;

• Зголемување на зелените површини, парк во секое маало за на-
шите деца;

• Задолжително назначување денови во месец за собирање кабаст 
отпад стар мебел и друг вид отпад од домаќинствата;

• Субвенционирање со одреден процент на вредноста на енергет-
ско-ефикасни извори на енергија во домаќинствата, инвертер 
клими, печки на пелети, колектори за топла вода и друго;

• Реконструкција на покриви, фасади, подови со цел подобрување 
на енергетска ефикасност на училиштата во општината;

• Чистење на диви депонии вон населените места и нивно облаго-
дорување и озеленување;

• Акции за пошумување на околината на општина Гевгелија;

• Зачувување на флората и фауната на планината Кожуф како при-
родно богатство и развој на еко туризмот;

• Изградба на депонија за градежен отпад во Негорци;

• Систем за селективно собирање на отпадот надоврзан на систем 
за селекција на отпад со стационарни – трансфер центри – ре-
циклажни дворови или собирни центри. Поставување на корпи 
за селекција на отпад проследено со едукативна кампања за се-
лекцијата и придобивките. Селектираниот отпад ќе се продава на 
компании овластени за тоа, а средствата ќе се наменат за разу-
бавување на улици, садење дрвја, цвеќиња и сл;

• Ќе набавиме ново возило за собирање на смет, со друга придруж-
на механизација и алати, за непречено и ефикасно работење на 
ЈКП и собирање и транспорт на отпад во Општина Гевгелија;

• Чистењето на коритата е особено важно за заштита од поплави и 
уредување/одржување на коритата на реките како уреден прос-
тор и пејзаж и редуцирање на фрлање на отпад и депонии;

• Чистење и уредување на одводните канали во с.Негорци, с.Бого-
родица, с.Прдејци, с.Мрзенци, с.Ново Конско:

• Набавка на контејнери за сите села во општината.

6. КОМУНАЛНИ РАБОТИ: 
ВОДОВОДНИ И 
КАНАЛИЗАЦИСКИ 
СИСТЕМИ

• Решавање на проблем со водоснабдување во с.Негорци 
Обновување на водоводна мрежа и повисоко дислоцирање на 
резервоарот за вода за полесно снабдување на селото со вода, 
особено повисоките делови на селото;

• Реконструкција на водовод во с. Прдејци;

• Реконструкција на водовод во с.Богородица, Моин, Кованец и 
Петрово; 

• Замена на азбестни водоводни цевки со нови во Гевгелија (етап-
но);

• Решавање на проблемот со отпадните води од канализационата 
мрежа во Негорци;

• Изградба на канализациска мрежа во Ново Конско, Милетково и 
Смоквица;

• Довршување на изградба на канализациска мрежа (приклучок на 
краците) во с. Давидово;

• Изградба на атмосферска канализациска на дел од улиците(кои 
немаат) во градот Гевгелија;

• Инсталирање на мрежа со техничка вода за наводнување на земјо-
делски површини во населеното место Негорци;

• Изградба на пречистителна станица на постоечката канализација 
во Прдејци.

7. ТРАНСПОРТ И ПАТНА 
ИНФРАСТРУКТУРА 
Важен предуслов за економскиот развој е инфраструктурата, која 
влијае врз деловните можности, но и врз вкупната привлечност 
на општината за работа и инвестирање. Вложувањата во инфра-
структурата се од витално значење за намалување на невработе-
носта и сиромаштијата, за зголемување на конкурентноста на еко-
номијата, постигнување забрзан економски раст и порамномерен 
регионален развој. 

Затоа во Општина Гевгелија неопходна е понатамошна реализа-
ција на јавни инвестициски проекти од областа на патната мре-
жа и транспортот, со цел да се обезбеди пристоен живот за секој 
граѓанин и да се намалат нееднаквостите помеѓу урбаниот и ру-
ралниот дел од општината, но и да се создадат услови за развој 
на приватниот сектор. 

• Реконструкција на паркинг-место на ул.Коле Неделковски;

• Сообраќајна сигнализација на улиците Серменинска и Никола 
Карев;

• Проширување на локалниот пат с.Негорци-с.Прдејци;

• Реконструкција и проширување на патниот правец Негорци-
Кованец;

• Паркинг на местото на старата спортска сала за детската градин-
ка за вработени и родители во Миравци;

• Затворање и поплочување на дел од улица „Маршал Тито“ (делот 
кој поминува низ центарот на Миравци) и отварање на нов обико-
лен пат кој ќе овозможи непречено движење на граѓаните.

8. ОБРАЗОВАНИЕ
Вложувањата во образованието се вложувања во иднината на на-
шите деца и нивно формирање како здрави личности подготвени 
за современите предизвици. 

Проекти, во функција на подобрување на образованието ќе би-
дат:

• Бесплатен оброк за секој ученик од I-водо IV-то одделение. 

Учениците ќе добиваат по еден здрав оброк на ден, со специјал-
но мени подготвено од нутриционист. Придобивките се: поздрави 
деца, еднакви услови за децата, подобрата исхрана води кон по-
добри резултати во образованието.

• Доградба со 8 нови училници на училишната зграда на ООУ 
„Владо Кантарџиев“ - Гевгелија, со цел за едносменско работење;

• Дооградување на училишниот двор на ООУ „В.Кантарџиев“-
Гевгелија;

• Оградување на училишни дворови за подрачните училишта во на-
селеното место Мрзенци, 

• Поставување систем ладење греење во основно училиште во 
Богородица, 

• Изградба и модернизација на специјализиран кабинет за прак-
тична настава за потребите на машинската струка од СОУ „Јосиф 
Јосифовски“ – Гевгелија;

• Логопед и дефектолог- најмалку еднаш неделно во соработка со 
медицинските установи од Гевгелија;

• Проект „Општината ги наградува најдобрите“ - со цел да ги 
поттикнеме најдобрите ученици, средношколци и спортисти, во 
соработка со приватниот сектор ќе се обезбедуваат средства со 
кои ќе се наградат најдобрите ученици, средношколци, студен-
ти, а за студенти кои студираат на струки кои се дефицитарни во 
општината ќе се обезбедат стипендии. Посебни стипендии за сту-
денти со просек над 9,00.

9. СОЦИЈАЛНА ЗАШТИТА 
И ПРЕВЕНЦИЈА
Единиците на локалната самоуправа како главни носители на со-
цијалната заштита се одговорни за основање јавни установи за 
социјална заштита, развивање вонинституционални форми за со-
цијална заштита и реализирање социјални програми. 

Во Општина Гевгелија ќе ги реализираме следните проекти од об-
ласта на социјалната заштита: 

 h ИЗГРАДБА НА ГРАДИНКА ВО УРБАН БЛОК 
7 ВО ГЕВГЕЛИЈА ЗА ОКОЛУ 150 ДЕЦА;
Во Општина Гевгелија има потреба од отворање на градинка, која 
ќе овозможи социјализација на најмладите и нивно згрижување, а 
родителите ќе можат да ги згрижат децата во градинка додека се 
на работа. Локална власт предводена од ВМРО-ДПМНЕ во сора-
ботка со Министерството за труд и социјална политика ќе изгради 
градинка во Гевгелија. Со овој проект квалитетот на животот на 
граѓаните значително ќе се зголеми;

 h ПОДДРШКА НА КЛУБОВИ ЗА СТАРИ 
ЛИЦА И ПЕНЗИОНЕРИ;
Поддршка на клубовите на пензионери и стари лица од Општина 
Гевгелија, организирање на еднодневни екскурзии и обезбеду-
вање услови каде клубовите на пензионери ќе организираат ак-
тивности за меѓусебно дружење; 

 h ПРИСТАПНИ РАМПИ ЗА ЛИЦАТА СО 
ФИЗИЧКА ПОПРЕЧЕНОСТ;
Лицата со физичка попреченост имаат право на физички прис-
тап до јавните институции на локално ниво, детските градинки, 
училиштата, здравствените установи и другите институции кои им 
се неопходни за елиминирање на социјалните бариери и цело-
сен независен и интегриран живот во заедницата. Затоа Општина 
Гевгелија со проекти и помош од донатори, ќе изгради пристапни 
рампи до сите јавни институции и установи низ општината, со цел 
овозможување на непречено движење на лицата со физичка поп-
реченост; 

 h ОБЕЗБЕДУВАЊЕ ПРЕВОЗ ДО ДРЖАВНИ 
ЗДРАВСТВЕНИ КЛИНИКИ ЗА ЛИЦА СО 
СОЦИЈАЛНА ПОМОШ, НИСКИ ПРИМАЊА 
И ПЕНЗИОНЕРИ СО НИСКИ ПЕНЗИИ;
Еднократна парична помош годишно за лица со посебни потреби 
до 26 години;

 h ОБЕЗБЕДУВАЊЕ НА ПОМОШ И 
НЕГА НА СТАРИ ЛИЦА
Проектот опфаќа помош и нега во Домот за стари лица. Ќе се 
обезбеди помош во вршење на основни активности (лична хигие-
на, облекување, мобилност во домот, хранење, и сл.) и оперативни 
активности (чистење, перење, готвење, купување производи, зе-
мање медицинска терапија) од секојдневниот живот. Проектот ќе 
го релизира општината во соработка со Министерството за Труд 
и социјална политика;

 h ОТВОРАЊЕ НА СТАРСКИ ДОМ СО ЈАВНО 
ПРИВАТНО ПАРТНЕРСТВО;

 h ПРЕДНОСТ НА СОЦИЈАЛНИ ЗАГРОЗЕНИ ЛИЦА 
И САМОХРАНИ РОДИТЕЛИ ПРИ АНГАЖИРАЊЕ 
НА РАБОТНИЦИ ВО СЕЗОНСКИТЕ АНГАЖМАНИ 
НА КОМУНАЛНОТО ПРЕТПРИЈАТИЕ; 

 h ОРГАНИЗИРАЊЕ НА ЕКСКУРЗИИ ЗА ПЕНЗИОНЕРИ 
И ЛИЦА ОД СОЦИЈАЛНИ СЕМЕЈСТВА.

10. ЗЕМЈОДЕЛСТВО

 h СЕТ МЕРКИ - ИНФОРМИРАН И ОБРАЗОВАН 
ЗЕМЈОДЕЛЕЦ ВО ОПШТИНА ГЕВГЕЛИЈА 
Ќе примениме сет мерки за подобрување на знаењето и квалифи-
кациите на земјоделските производители, преку:

• Зајакнување на институционалните врски на истражувачките ин-
ституци од областа на земјоделството со советодавните служби, 
за пренос на технологии и информации формирани во oпштината 
и организирање на стручни предавања, како и трансфер на нови 
достигнувања и знаења од факултетите непосредно во пракса; 

• Неформално образование и усовршување на земјоделците за 
клучни стручни активности поврзани со земјоделското производ-
ство, но и за економски активности со кои треба да располагаат 
(преработка и маркетинг на земјоделски и производи, наменети 
за модернизација на технолошката и пазарната инфраструктура, 
зголемување на додадената вредност на прехранбени производи 
и постигнување усогласеност со стандардите за квалитет, здравје, 
безбедност на храна и стандарди на животна средина на ЕУ);

• Зајакнување на соработката со Министерството за земјо-
делство, шумарство и водостопанство и информираноста за 
Повеќегодишната програма за субвенционирање на земјоделско-
то производство и информирање на земјоделците за активности-
те кои се предвидуваат;

• Навремено информирање за аплицирање на огласите за доби-
вање на земјиште во државна сопственост;

• Следење на законската регулатива поврзана со земјоделското 
производство и благовремено информирање на земјоделските 
производители за обврските кои произлегуваат од истата;

 h ТРИБИНИ ЗА ДОБРИ ЗЕМЈОДЕЛСКИ ПРАКТИКИ;
• Поддршка за искористување на ИПАРД средствата - Обезбедување 

на средства за обуки за земјоделците, со цел аплицирање и мак-
симално искористување на финансиската помош од државата и 
ИПАРД фондовите, овозможување на поврзување и со приватни 
консултанти, преку т.н. Едукативни центри;

 h ПОДДРШКА НА ФОРМИРАЊЕ НА 
ЗЕМЈОДЕЛСКИ ЗАДРУГИ
Општината ќе ги поддржи постоечките земјоделски здуженија, но 
и формирањето на земјоделските задруги, поради подобрување 
на статусот на ситните земјоделци на пазарот и подобрување на 
пласманот на нивните производи, во насока на обезбедување на 
основни услови за работа и функционирање; 

• Промоција и популаризација на развојот на органското производ-
ство, собирањето и третманот на самоникнатите растенија;

• Санирање на полските патишта во сите населени места во општина-
та, со цел полесно функционирање на земјоделците. Максимално 
искористување на возилата и опремата на Комуналното претприја-
тие во интерес на граѓаните за изградба на полските патишта со 
поставување на пропусти, мовчиња и тампонирање;

• Олеснување или целосно ослободување од давачки кон општина-
та на инвеститори кои би отвориле преработувачки капацитети за 
земјоделски и сточарски производи. Уште поголеми поволности 
ако инвеститорите се жители на општината и ако реинвестираат 
од своите средства и добивки;

• Чистење на речните корита, со цел да се спречи прелевање на 
реките кои би ги поплавиле земјоделските површини преку заед-
нички проекти со водостопанство за заштита од поплави;

• Изградба на одводни канали со цел исцедување на вишокот вода 
при обилни врнежи.

11. СПОРТ И МЛАДИ
• Изградба на Градски базен во Гевгелија по принципот на јав-

но-приватно партнерство;

• Ставање во функција на тренинг кампови на фудбалските игра-
лишта во с.Горничет, с.Мрзенци и с.Миравци;

• Реновирање на фудбалското игралиште во Прдејци;

• Реновирање на фудбалско и кошаркарското игралиште во с.Моин;

• Обнова на стазата Милци;

• Изградба на училишна спортска сала во с.Богородица;

• Велосипедска патека покрај патаниот правец Негорци-Гевгелија;

• Субвенции за купување на нов велосипед;

• Реновирање на кошаркарското игралиште со нови табли и кошеви 
во дворот на поранешното ОУ во с.Миравци;

• Изградба пешачка и велосипедска патека на кејот на сува Река;

• Доуредување на парк за забавно- рекреативни цели на ул.„11 
Октомври“;

• Изработка на проект и реализација на забавен парк со спортски 
терени на местото на поранешното старо училиште во Миравци;

• Обновување на традиционален турнир во баскет;

• Обновување на шаховски клуб „7 Ноември“, Гевгелија;

• Зголемена финансиска и логистичка поддршка за планинарските 
друштва од Гевгелија;

• Поддршка за развој на помалите спортови (тенис, пинг-понг, па-
раглајдерство, велосипедизам, карате, кик-бокс...);

• Обновување на традиционалната манифестација ИЗБОР НА 
СПОРТИСТ НА ГОДИНАТА;

• Реновирање (гумирање) на игралиштето „Елена Костадинова“;

• Реновирање (гумирање) на игралиштето на ул.„Илинденска“;

• Реновирање (гумирање) на игралиштето кај новиот Градски пазар;

• Реновирање на игралиште за мал фудбал (на отворено) во с.Да-
видово;

• Реновирање (гумирање) на игралиштето во мултифункционалниот 
спортски центар Касарна;

• Изградба на мало игралиште за кошарка во рамките на дворното 
место на ОУ во с.Петрово;

• Ставање во функција на Младинскиот дом во с.Богородица и ре-
конструкција на Младинскиот дом во с.Прдејци, с.Моин, с Ново 
Конско;

• Изготвување стратегија за развој на млади талентирани спортисти 
и вложување во нивниот развој за постигнување врвни резултати;

• Зголемени финансиски средства за доедукација на стручен кадар 
во масовните спортови.

12. ТУРИЗАМ 
Општината ќе биде посветена на искорисување на конкурентските 
предности и максимално ќе се залага да ги развива и промовира 
најразличните видови на туризам, особено на селскиот туризам. 
Со тоа ќе ги задоволиме очекувањата и вкусовите на туристите, а 
Општина Гевгелија ќе ја направиме погодна и препознатлива дес-
тинација на туристичката мапа на Македонија. 

За развој на туризмот во Општина Гевгелија ќе ги спроведеме 
следните проекти:

 h СТРАТЕГИЈА ЗА РАЗВОЈ ТУРИЗМОТ 
ВО ОПШТИНА ГЕВГЕЛИЈА;
Подготовка на Стратегија за развој туризмот во Општина Гевгелија 
и Акциски план, со што ќе овозможиме системски пристап за про-
моција на општината како атрактивна туристичка дестинација пр-
венствено за привлекување домашни, но и странски туристи; 

 h ПОДГОТОВКА НА БРОШУРА СО ВОДИЧ 
И КАРТА НА ОПШТИНА ГЕВГЕЛИЈА;
Општината ќе подготови брошура со водич и карта на Општина 
Гевгелија. Во истата ќе бидат означени позначајните културни на-
стани, туристичките локалитети, манастирите, сместувачките ка-
пацитети и капацитетите за исхрана, како и останати манифеста-
ции кои се одржуваат во нашата општина, а кои можат да бидат 
привлечни за туристите;

 h РАЗВОЈ НА РУРАЛНИОТ ТУРИЗАМ ПРЕКУ 
КОРИСТЕЊЕ НА ЕВРОПСКИТЕ ФОНДОВИ
Ќе го развиваме руралниот туризам преку користење на сред-
ства од европските фондови, како и преку ИПАРД програмата за 
поттикнување и развој на овој вид туризам, со што ќе помогнеме 
да се развие инфраструктурата и да се задржи уникатноста на на-
шите рурални средини.

• Формирање на одделение за туризам во рамките на локалната са-
моуправа;

• Промоција и привлекување на инвеститори, со цел да се реали-
зира целосниот потенцијал на планината Кожуф, како туристичка 
дестинација;

• Развој на ловен туризам на ловиштето Милисин на планината 
Кожуф;

• Овозможување на услови за Бањски туризам и истражување на 
капацитетот на постоечките геотермални изворишта за раногра-
динарски производи ; 

• Повторно активирање на туристичкиот инфо центар во Гевгелија;

• Учество и закуп на штанд брендиран како Општина Гевгелија 
на туристичките саеми од интерес за Гевгелија (Солун, Белград, 
Софија) заедно со Агенцијата за промоција и поддршка на тури-
змот на Р.Македонија;

• Промоција на потенцијалите за Спа, Дентал, казино и транзит ту-
ризам;

• Финансиска поддршка на инвеститори (ослободување од давач-
ки, инфраструктурни услови) кои сакаат да вложуваат во нови ту-
ристички капацитети;

• Во соработка со угостителите изработка на флаер со специјалте-
ти од ова поднебје што би можеле да се вкусат во Гевгелија;

• Промоција на викенд населбата Серменин како идеална дестина-
ција за параглајдер, со панорамски поглед на Гевгелијаско езеро;

• Изготвување студија за искористување на потенцијалите на гео-
термалните води.

13. КУЛТУРА
• Формирање младинска театарска група која ќе функционира во 

склоп на активностите на театарот;

• Враќање на киното и кино-културата во Гевгелија со многубројни 
филмски проекции - Враќање на летното кино во склоп на теата-
рот и сооодветно уредување на околниот простор;

• Мултимедијален фестивал / Урбан музички фестивал;

• Зголемување на бројот на атрактивни и и интересни за публиката 
театарски претстави кои ќе се одигруваат пред гевгеличани;

• Мотивирање на младите од Гевгелија и околината за активно 
вклучување во театарскиот и филмскиот живот преку одржување 
работилници и предавања со професионалци од областа;

• Зголемен обем на мултимедијални активности и отворање на 
просториите на театарот за локални фестивали и манифестации, 
творечки лаборатории, концерти, работилници, книжевни промо-
ции, изложби и други манифестации;

• You sent-Традиционална гевгелиска свадба - настан кој наликува 
на патување во времето, со цел зачувување на традиционалните 
оригинални вредности на овој настан;

• Отворено ателје- студио од отворен тип пристапно за сите ликов-
ни творци од градот;

• Студиски престој за уметници, графичари во текот на целата го-
дина;

• Ноќ во гевгелиската чаршија- настан кој визуелно и атрактивно 
раскажува за сите занаети на гевгелиската чаршија во минатото;

• Летна сцена во градскиот парк;

• Едукативни школи за археолошките локалитети во регионот;

• Возобновување на русалиска традиција;

• Отворање на археолошка и конзерваторска школа на Вардарски 
рид со практична настава за студенти од земјата и странство;

• Создавање услови за кино проекции за најмладите во Пионерски 
дом;

• Соработка со останатите културни институции во државата со цел 
превземање премиерни културни содржини од нивна продукција;

• Техничко опремување на објектите со цел нормално функциони-
рање на културните центри во градот;

• Поддршка и промоција на културно наследство и творештво.

14. БЕЗБЕДНОСТ И 
ПРОТИВПОЖАРНА 
ЗАШТИТА
Согласно надлежностите кои ги има општината, заради обезбеду-
вање на сигурност и заштита на граѓаните од Општина Гевгелија, 
ќе ги преземеме следните активности:

 h УСВОЈУВАЊЕ НА ПЛАН ЗА ЗАШТИТА И СПАСУВАЊЕ; 
Усвојување на план за заштита и спасување, со кој ќе се предвиди 
унапредување на соработката со Територијалната противпожар-
на единица од Битола и со Центарот за управување со кризи и 
НВО;

 h ДООПРЕМУВАЊЕ НА ОПШТИНСКО 
ПРОТИВПОЖАРНО ДРУШТВО КОЕ ВЕЌЕ ПОСТОИ
Општината во соработка со меѓународни донатори, општини од 
странство, од сопствени средства и во соработка со Владата на 
Република Македонија ќе безбеди финансиска и техничка под-
дршка за формирање на доброволното противпожарно друштво 
како потреба од општ карактер за сите населени места;

 h ПРОТИВПОЖАРНА ЕДУКАЦИЈА НА ГРАЃАНИТЕ;
Едукација на граѓаните од Општина Гевгелија за преземање мерки 
за спречување појави на пожар и навремено информирање;

 h ОДРЖУВАЊЕ НА ПРОТИВПОЖАРНИТЕ ХИДРАНТИ;
Одржување на постоечките противпожарни хидранти и поставу-
вање на нови во населените места каде сѐ уште не се инсталира-
ни; 

 h ЗАШТИТА НА ЖИВОТНИТЕ И РАСТЕНИЈАТА 
ќе има строга контрола во чувањето на шумското богатство и ри-
горозни казни за сторителите кои недозволено ги сечат шумите и 
оние кои ги палат. 

15. МЕЃУНАРОДНА 
СОРАБОТКА
Активностите и проектите во областа на меѓународната соработ-
ка кои ќе ги реализираме во наредниот четиригодишен мандат ќе 
овозможат политичка, економска и културна меѓународна афир-
мација на општината.

Нашите најважни проекти во развивањето на меѓународната со-
работка во следниот четиригодишен период ќе бидат:

• Размена на културни искуства, традиции и фолклор како патоказ 
на зближување и соработка меѓу пограничните општини;

• Ќе продолжиме со збогатување и продлабочување на контактите 
со нашите збратимени општини. Во наредниот период ќе работи-
ме на воспоставување на нови контакти и продолжување на веќе 
воспоставените со цел збратимување со нови општини;

• Општина Гевгелија активно ќе учествува со апликации во проек-
ти од ИПА Програмата за прекугранична соработка Македонија 
– Грција;

• Одржување и зајакнување на контактите со дијаспората.

